
FISKAL SIYOSAT VA SOLIQ 
TO‘LOVCHILAR FAOLIYATINI 

TARTIBGA SOLISHNING 
NAZARIY MASALALARI

Isroilov Bohodir Ibragimovich
I. f.d, professor

To‘rayev Alijon Akmal o‘g‘li
Mustaqil izlanuvchi

Annotatsiya: Iqtisodiy o‘sishni ta’minlashda davlatning fiskal siyosati optimalligi muhim ahamiyatga ega. Maqolada 
mualliflar fiskal siyosat va uning soliq to‘lovchilar faoliyatini tartibga solishdagi ahamiyati tahlil qilingan.

Kalit so‘zlar: davlat, soliq to‘lovchilar, fiskal siyosat, iqtisodiy o‘sish, budjet daromadlari.
Abstract: Optimum state fiscal policy is important in ensuring economic growth. In the article, the authors analyzed the 
fiscal policy and its importance in regulating the activities of taxpayers.

Key words: state, taxpayers, fiscal policy, economic growth, budget revenues.
Аннотация: Оптимальная государственная фискальная политика важна для обеспечения экономического роста. 
В статье авторы проанализировали фискальную политику и ее значение в регулировании деятельности налого-
плательщиков.

Ключевые слова: государство, налогоплательщики, фискальная политика, экономический рост, доходы бюджета.

K I R I S H
Ma’lumki, soliq aniq maqsadga qaratilgan moliyaviy siyosat bo‘lishi bilan birgalikda yalpi milliy mahsulot-

ning bir qismini qayta taqsimlaydi. Ushbu qayta taqsimlash tamoyili iqtisodiyotning tarkibiy tuzilishini o‘zgar- 
tirishda, aholini ijtimoiy himoyalash kafolatini ta’minlashda bevosita ishtirok etadi. Shu sababli soliq tizimining 
eng muhim vazifasi sifatida “ishlab chiqarishni rivojlantirishga, moddiy xom ashyo, tabiiy, moliyaviy va mehnat 
resurslaridan, to‘plangan mol-mulkdan samarali foydalanishga rag‘batlantiruvchi ta’sir ko‘rsatishdir” deb, e’tirof 
etiladi1.

Soliq to‘lovchi va davlat o‘rtasidagi pul munosabatlarini chuqur o‘rganish, ularni to‘g‘ri tashkil qilishni ta’min-
lash soliq tizimining mohiyati hisoblanadi. Soliq munosabati ishtirokchilarining iqtisodiy manfaatlarini inobatga 
olish va ular manfaatlari mushtarakligini ta’minlash ushbu munosabatlarni to‘g‘ri tashkil etish hisoblanadi. Taraf- 
lar manfaatlari mushtarakligini ta’minlash uchun esa klassik va umume’tirof etilgan soliqqa tortish tamoyillariga 
amal qilish zarur bo‘ladi. 

O‘zbekiston Respublikasi iqtisodiyotini barqaror o‘sishini ta’minlashda iqtisodiy siyosatning tarkibiy qismi 
bo‘lgan fiskal siyosatining ahamiyatini alohida e’tirof etish lozim. 

O‘zbekiston Respublikasida belgilangan fiskal strategiya va fiskal siyosati asosiy yo‘nalishlari sifatida:
● budjet tushumlari to‘liqligini ta’minlash, ish haqi va unga tenglashtirilgan to‘lovlar, pensiya va nafaqalarni 

o‘z vaqtida va to‘liq moliyalashtirish hamda aholining kambag‘al qatlamini qo‘llab-quvvatlash;
● iqtisodiyotning raqobatbardoshligini, investitsiyaviy jozibadorlikni va ishbilarmonlik faolligini rag‘batlan- 

tirishga qaratilgan soliq siyosati islohotlarini davom ettirish;
● Davlat budjeti xarajatlarining samaradorligi va natijadorligini oshirish;
● Davlat qarzi barqarorligini ta’minlash va fiskal tavakkalchiliklarni boshqarish;
● vazirlik va idoralarning barcha budjetdan tashqari hisoblarini qamrab olish orqali konsolidatsiyalashgan 

budjet to‘liqligini ta’minlash; 

1 I. A. Karimov. O‘zbekiston buyuk kelajak sari”.–T.:O‘zbekiston, 359-bet.

● budjet barqarorligini ta’minlash, jumladan, o‘rta muddatli istiqbolda konsolidatsiyalashgan budjet 
taqchilligini YIMga nisbatan 2 foizgacha pasaytirish belgilangan2.

Ushbu vazifalar samarali ijrosi mamlakat iqtisodiy barqarorligi va budjet hamda aholi daromadlarini o‘sishini 
ta’minlaga xizmat qiladi. 

Mavzuga oid adabiyolar tahlili. Davlat fiskal siyosati va uni ta’minlashda soliq munosabatlarini roli xususida 
olmlar tomonidan ko‘plab tadqiqotlar amalga oshirilgan. Mavzuga oid tadqiqotlar bugun ham o‘z ahamiyatini 
yo‘qotmagan. S. Ya. Bojenok, Ye. P. Antipova, A. Yu. Smagina, I. I. Kucherovlar soliq majburiyatlari hamda uni 
fiskal siyosat ijrosini ta’minlashdagi ahaiyatiga baho bergan. 

J. Zaynalov, T. Malikov, N. Xaydarov, Sh. Toshmatov, E. Gadoyev, B. Toshmurodova, J. O‘rmonov kabi 
olimlar soliqlarni iqtisodiyotni rivojlantirishdagi roli xususida tadqiqotlar olib borishgan. Lekin iqtisodiy jarayonlarni 
chuqurlashishi va iqtisodiyotlarning globallashuvi mazkur mavzudagi tadqiqotlar uzluksiz bo‘lishini talab etmoqda.

T A D Q I Q O T  M E T O D O L O G I YA S I
Mavzuga oid tadqiqotlarimizda o‘rganilgan masalalar ahamiyati va izlanishlar natijalarini asoslashda analiz, 

mantiqiy fikrlash, sintez, taqqoslash va guruhlash kabi tadqiqot usullaridan foydalanildi.

T A H L I L  V A  N A T I J A L A R
Davlatning paydo bo‘lishi bilan davlat xarajatlarini moliyalashtirishning asosiy manbasi sifatida soliqlarni 

yuzaga kelishiga sabab bo‘ldi. Kishilik jamiyati va davlatchilikning rivojlanishi soliq munosabatlarini rivojlanti- 
rishni talab etadi. Natijada davlat iqtisodiy siyosatning muhim qismi bo‘lgan fiskal siyosatni shakllantirishi va uni 
muntazam takomillashtirib borish zaruriyatiga duch keldi. Ushbu zaruriyat olimlar va amaliyotchilarni fiskal siyo-
satni tadqiq etish hamda uni takomillashtirishga oid tadqiqotlarga yo‘naltirdi. Fiskal siyosat qadimiy xususiyatga 
ega bo‘lsa-da, hamon mazkur masalaga turlicha yondashuvlar mavjud. 

T. Malikov, P. Jalilovlar fikricha “fiskal siyosat -bir tomondan, budjet daromadlarini (oqilona) shakllantirish, 
ikkinchi tomondan, budjet xarajatlarini (samarali) sarflash bilan bog‘liq. Shuningdek, fiskal siyosat ikkita siyosat 
(budjet va soliq) lar turidan iborat”3 bo‘ladi. V. Kashin, I. Merzlyakovlar davlat fiskal siyosatiga “iqtisodiyotga 
ta’sir o‘tkazish maqsadida soliqlar va Hukumat xarajatlarini boshqarishdir. Fiskal siyosat mexanizmi shunga 
asoslanganki, soliq yig‘imlari va davlat xarajatlari hajmining o‘zgarishi yalpi talabga va o‘z-o‘zidan, YaMM, band- 
lik va baho darajasiga ta’sir ko‘rsatadi”4, mazmunida ta’rif beradi. 

Shuningdek, ushbu atamaga ”davlatning fiskal siyosati – davlat umumiy siyosatining muhim qismidir. O‘z 
mohiyatiga ko‘ra, bozor munosabatlari sharoitida, aynan fiskal siyosat iqtisodiyot rivojlanishining yo‘nalishi va 
sur’atlarini belgilaydi. Agar iqtisodiyot rivoji oqsaydigan bo‘lsa, birinchi navbatda, davlat fiskal siyosatining asosi 
bo‘lmish soliq tizimini tahlil qilish lozim”, degan qarash ham mavjud5.

Rasmiy manbalarda esa fiskal siyosatga qisqa mazmunda “fiskal siyosat – bu davlatning soliq solish va 
budjet xarajatlari sohasidagi iqtisodiyotni tartibga solish maqsadida olib boradigan siyosatidir”6 mazmundagi 
ta’rif berilgan.

Yuqorida keltirilgan ta’riflar turli tuman bo‘lsa-da, lekin fiskal siyosatning mazmunini o‘zida to‘liq ifoda 
etmaydi. Ayrim atamalar mazmun jihatdan yaqin bo‘lsa-da, ta’riflarda mazmunan bir-birini takrorlovchi iboralar 
qo‘llanilgan. Fuqarolar uchun budjetda berilgan ta’rifda “fiskal siyosat” iqtisodiyotni tartibga solish siyosat, deb 
alohida baholaydi. Holbuki, fiskal siyosa davlat iqtisodiy siyosatining tarkibi hisoblanadi.

Yuridik ensiklopediyada esa fiskal siyosatga “-hukumatning soliqqa tortish, davlat xarajatlari, davlat budjeti, 
aholini bandligini ta’minlash va mamlakatning iqtisodiy muammolarni hal qilishga qaratilgan faoliyatidir”7, deb 
ta’rif berilgan.

S. Allayarovning fikricha: “Fiskal siyosat – davlatning budjetga soliqlar, yig‘imlar, ajratmalar va budjetdan 
tashqari fondlarga boshqa majburiy to‘lovlar turlari va stavkalarini o‘zgartirish orqali davlat daromadlari man-
balari tarkibi orqali hamda davlat boshqaruvining barcha darajalarida davlat xarajatlari, to‘lovlar, dotatsiyalar, 
transfertlar, subsidiyalar, maqsadli dasturlarni moliyalashtirish ko‘rinishida davlatning majburiy xarajatlari hajmi 
va tarkibini aniqlash orqali iqtisodiyot samaradorligini oshirish va iqtisodiy o‘sishni rag‘batlantirishga qaratilgan 
tadbirlari kompleksidir”8. S. Allayarov tomonidan fiskal siyosat elementlarini haddan ziyod o‘z ta’rifida qayd 

2 O‘zbekiston Respublikasi Prezidentining 2020-yil 30-dekabrdagi “O‘zbekiston Respublikasining “2021-yil uchun O‘zbekiston Respub-
likasining davlat budjeti to‘g‘risida”gi Qonuni ijrosini ta’minlash chora-tadbirlari to‘g‘risida”gi PQ-4938-son qarori.

3 MalikovT. S,Jalilov P. T Budjet-soliq siyosati. O‘quv qo‘llanma – T. Akademnashr, 2011.-6-bet
4 Кашин В., Мерзляков И. Фискальная политика и оздоровление экономики России // Аудитор. –2017. № 9. С. 34-37.
5 Ибрахим М. А. Аспекты фискальной политики государства / Научный журнал “Вестник университета”. –2016. –№7-8. 

[Электронный ресурс] – URL: https://cyberleninka.ru/article/n/aspekty-fiskalnoy-politikigosudarstva.10.03.2021.
6 O‘zbekiston Respublikasi Moliya vazirligi “Fuqarolar uchun budjet 2021” loyihasi. Toshkent, 2020.© UNDP, 2020 (www.uz.undp.org).
7 Юридическая энциклопедия. 2015. [Электронный ресурс] – Режим доступа: https://yuridicheskaya_encyclopediya.academic.ru
8 Allayarov, S. "Implementation Of Financial Policy Optimized In The Conditions Of Economic Growth," International Finance and 

etadi. Ushbu ta’rifdagi ayrim so‘zlar mazmunan biri-birini takrorlaydi. Fikrimizcha, har qanday atamaning ta’rifi 
qisqa va uning mazmunini o‘zida to‘liq aks ettirishi zarur, deb hisoblaymiz.

Tadqiqotlarimiz natijasida ushbu atamaga ‟Fiskal siyosat – davlat konsilidatsiyalashgan budjeti daromadla-
rini shakllantirish manbalari va xarajatlar yo‘nalishlarini belgilash hamda iqtisodiyotni barqaror o‘sishni rag‘bat-
lantirishga oid davlat iqtisodiy siyosati tarkibiy qismidir”9, mazmunida ta’rif berishni maqsadga muvofiq, deb 
hisobladik. 

O‘zbekiston Respublikasining 2020-yil 25-dekabrdagi “2021-yil uchun O‘zbekiston Respublikasining 
davlat budjeti to‘g‘risida”gi O‘RQ-657-sonli Qonuni10 va O‘zbekiston Respublikasi Prezidentining 2020-yil 
30-dekabrdagi “O‘zbekiston Respublikasining “2021-yil uchun O‘zbekiston Respublikasining davlat budjeti 
to‘g‘risida”gi Qonuni ijrosini ta’minlash chora-tadbirlari to‘g‘risida”gi PQ-4938-son qarori11 bilan 2021–2023-yil-
larga mo‘ljallangan Fiskal strategiya, fiskal va soliq siyosatlarining asosiy yo‘nalishlari belgilab berildi.

O‘zbekiston Respublikasining 2021–2023-yillarga mo‘ljallangan fiskal siyosat quyidagilarga yo‘naltirilgan:
● budjet tushumlari to‘liqligini ta’minlash, ish haqi va unga tenglashtirilgan to‘lovlar, pensiya va nafaqalarni 

o‘z vaqtida va to‘liq moliyalashtirish hamda aholining kambag‘al qatlamini qo‘llab-quvvatlash;
● iqtisodiyotning raqobatbardoshligini, investitsiyaviy jozibadorlikni va ishbilarmonlik faolligini rag‘batlan- 

tirishga qaratilgan soliq siyosati islohotlarini davom ettirish;
● Davlat budjeti xarajatlarining samaradorligi va natijadorligini oshirish;
● Davlat qarzi barqarorligini ta’minlash va fiskal tavakkalchiliklarni boshqarish;
● vazirlik va idoralarning barcha budjetdan tashqari hisoblarini qamrab olish orqali konsolidatsiyalashgan 

budjet to‘liqligini ta’minlash; 
● budjet barqarorligini ta’minlash, jumladan, o‘rta muddatli istiqbolda konsolidatsiyalashgan budjet 

taqchilligini YIMga nisbatan 2 foizgacha pasaytirish.
Soliq siyosat qadimdan davlat arboblari va klassik olimlar diqqatini o‘ziga jalb etib kelgan. Davlat ish-

lari yuritishning asosiy qonun hujjati hamda farzandlari va avlodlariga qoldirgan siyosiy vasiyatnomasi bo‘lgan 
“Temur tuzuklari” asarida sohibqiron Amir Temur “Amr etdimki, raiyatdan mol-xiroj yig‘ishda ularni og‘ir ahvolga 
solishdan yoki mamlakatni qashshoqlikka tushib qolishidan saqlansinlar. Negaki, raiyatni xonavayron qilish 
(davlat) xazinasining kambag‘allashuviga olib keladi. Xazinaning kamayib qolishi esa sipohning tarqalib 
ketishiga sabab bo‘ladi. Sipohning tarqoqligi, o‘z navbatida, saltanatning kuchsizlanishiga olib boradi”12. 
Sohibqironning ushbu qoidasi o‘zida davlat fiskal siyosat mohiyatini belgilab beruvchi quyidagi nazariy asoslar 
ishlab chiqilgan (1-rasm). 

 

1-rasm: Amir Temur tomonidan ishlab chiqilgan fiskal siyosat va soliq ma’muriyatchiligi nazariy asoslari13

Accounting: Vol. 2020: Iss. 2, Article 7. Available at: https://uzjournals.edu.uz/interfinance/vol2020/iss2/7. 10.03.2021.
9 Muallif ta’rifi.
10 O‘zbekiston Respublikasining 2020-yil 25-dekabrdagi “2021-yil uchun O‘zbekiston Respublikasining davlat budjeti to‘g‘risida”gi 

O‘RQ-657-sonli Qonuni.
11 O‘zbekiston Respublikasi Prezidentining 2020-yil 30-dekabrdagi “O‘zbekiston Respublikasining “2021-yil uchun O‘zbekiston Respub-

likasining davlat budjeti to‘g‘risida”gi Qonuni ijrosini ta’minlash chora-tadbirlari to‘g‘risida”gi PQ-4938-son qarori.
12 A. Temur. “Temur tuzuklari”, –T.: O‘zbekiston. 2011 y. 143- b., 53-67-betlar.
13 Muallif ishlanmasi.

Dunyo soliqqa tortish amaliyotida hozirda aynan ushbu nazariy qoidaga amal qilinadi. B. Ibragimov 
tomonidan sohibqiron Amir Temur bobomizning dunyo soliq siyosati, soliqqa tortish tamoyillari va soliq ma’mu-
riyatchiligi nazariy asoslarini yaratishdagi rolini xorijiy hamda mahalliy nashrlarda chop etgan tadqiqotlari nati-
jasida ilmiy jihatdan asoslagan14.

Shuningdek, olim tadqiqotlarda Amur Temur soliq siyosati aholidan adolatli miqdordagi soliq undirishni 
nazarda tutganligi hamda soliq to‘lovchining o‘z to‘lov qudratini yo‘qotib qo‘yishi davlat xazinasiga doimiy 
miqdordagi daromad kelishiga zarar yetkazishi mumkinligini nazarda tutganligini ilmiy-nazariy jihatdan asoslab 
bergan. Olimning Amir Temur tomonidan yevropalik olimlardan 400 yil muqaddam soliqqa tortish nazariyasi, 
tamoyillari hamda soliq ma’muriyatchiligiga asos solingan degan xulosaga kelingani tahsinga loyiq15.

Soliq tizimining optimal tuzilmasini shakllantirish A. Vagnerning soliqqa tortish tamoyillariga asoslanadi. 
A. Vagnerning soliqqa tortish tamoyillari 9 ta bo‘lib, ular 4 guruhga bo‘lingan (2-rasm)16.

 

2-rasm: A. Vagnerning Soliq tizimining optimal tuzilmasini shakllantirish tamoyillari

Shuningdek, soliq tizimida adolatlilik tamoyilini shakllantirish bo‘yicha Z. Axrorov soliq tizimi va soliqqa 
tortish nazariyasi rivojlanishida soliq tizimining ilg‘or soliqqa tortish, soliq imtiyozlari va boshqa xususiyatlariga 
oid mavjud turli ilmiy qarashlarga qaramay, tenglik soliq to‘lovchilar o‘rtasida soliq yukini bir xil taqsimlash 
bilan bog‘liq deya ta’kidlaydi. Shu munosabat bilan soliqlarni kim va qaysi miqdorda to‘lashi har doim ham 
ikkita asosiy masala asosida hal qilingan. Ushbu g‘oyalar asosida soliqqa tortishning adolatliligi to‘lov qobili-
yati mezonlari va davlat tomonidan berilgan imtiyozlar mezonlari orqali baholandi. Bu, o‘z navbatida, soliqqa 
tortishda teng huquqlilik tushunchasiga turli yondashuvlarga olib keldi. Ayrimlar progressiv soliq solishning eng 
adolatli ekanligi haqida gaprisa, boshqalari esa mutanosib usulni himoya qiladi17. 

Soliq mexanizmi vositasida iqtisodiyotni tartibga solish doimo olimlar va mutaxassislar e’tiborida bo‘lgan 
voqelikdir. Shu sababli ushbu masalaga hozirda ham ko‘plab murojaatlar qilinganligini kuzatish mumkin. 
Shuning uchun avvalo, tartibga solish atamasi va uni mazmuni to‘g‘risida to‘xtalib o‘tamiz. 

“Tartibga solish” atamasining ma’nosi italyancha regola so‘zidan olingan bo‘lib, “qondirish, tartibga kelti-
rish, norma, qoida, shuningdek, iqtisodiy voqeliklar va ularning munosabatlarini qo‘llab-quvvatlash yoki o‘zga- 
rishini ta’minlaydigan maqsadli jarayonlar”18 degan ma’nolarini anglatadi.

14 Boburshoh Bokhodirogli Ibragimov. The role of the tax administration in increasing the efficiency of tax authorities.// South Asian 
Journal of Marketing & Management Research.2020, №11, pp.28-35, Ibragimov B. B. Soliq munosabatlarini tartibga solishning 
nazariy masalalari. // Servis, Samarqand, 2019. №3, B. -159-164. Ibragimov B. B. Tax Liabilities and its Implementation Regulation 
Issues. // International Journal of Progressive Sciences and Technologies (IJPSAT) ISSN: 2509-0119.© 2020 International Jour-
nals of Sciences and High Technologies.http://ijpsat.ijsht/journals.org Vol. 23 No. 2 November 2020, pp. 384-390). Ibragimov B. B. 
The role of the tax administration inincreasing the efficiency of taxauthorities. // South Asian Journal of Marketing & Management 
Research (SAJMMR ). ISSN:2249-877X,Vol.10, Issue11, November 2020. pp.28-35. 

15 Ibragimov B. B. Soliq ma’murtchiligi: muammo va yechimlar.//Monografiya. – T.: Noshirlik yog‘dusi, 2022.–226-b.
16 Kurbanov Z. Soliq hisobi va auditining nazariy va metodologik asoslari.Diss.i.f.d.-Toshkent.2008.272 b.
17 Axrorov Z. O. Soliq tizimida adolatlilik tamoyilini shakllantirishning metodologik asoslari. //Biznes-Ekspert. 2019. 5(137)-son.
18 https://classes.ru/all-italian/dictionary-italian-russian-universal-term-53202.htm

Bugungi kunda soliqlar orqali tartibga solish mohiyatini asoslash bo‘yicha o‘z nihoyasiga yetkazilgan va 
hozirgi zamon talablariga bevosita javob beradigan fikrlar sayozligicha qolmoqda. Ko‘pchilik olimlar soliqlar 
orqali tartibga solishni juda qat’iylik bilan asoslashga va ushbuni aynan normativ-me’yoriy hujjatlarni tartibga 
solish19, soliq siyosatini oqilona yuritish20, soliqqa tortish mexanizmlaridan soliq stavkalarini pasaytirish yoki 
oshirish21 bilan bog‘laydilar.

Iqtisodiy adabiyotlarda “tartibga solish” tushunchasiga va uni iqtisodiy voqelik sifatida idrok etishga taalluqli 
yetarli fikrlar bayon etilmagan bo‘lsa-da, iqtisodiy adabiyotlarda bu borada keltirilgan ayrim nazariy qarashlarni 
chetlab o‘tib bo‘lmaydi. Kollins lug‘atida “tartibga solish” tushunchasiga quyidagicha izoh beriladi:

● tartibga solish – Hukumat yoki boshqa organlar tomonidan amalga oshiriladigan ishlarni nazorat qilish 
yoki jamiyatning o‘zini tutish usullarini nazorat qilish qoidalari;

● tartibga solish – odatda, qonun-qoidalar asosida faoliyat yoki jarayonni nazorat qilish;
● tartibga solish – jarayonlar yoki xatti-harakatlar boshqariladigan qoidalar, tamoyillar yoki holatlar22.
Ushbu masalaga nisbatan o‘z fikrlarini bildirgan R. L. Miller va D. D. Van-Xuz “Tartibga solish – muayyan 

tartib yoki qoidalarni bo‘ysunish, nazorat esa bu tekshirish maqsadlarida biror narsa, masalan, qonunlar, qaror- 
lar, rejalar yoki kuzatishlar bajarilganligini tekshirish” deb tasdiqlaydilar23.

Z. Axrorov fikricha, “tartibga solish” tushunchasini tizimlik risklarni birlamchi aniqlash va oldini olish barqa-
rorligini ta’minlash maqsadlarida vakolatli davlat organlarining soliq to‘lovchilar faoliyatiga ta’siri yordamida 
iqtisodiy va huquqiy xarakterdagi choralar, usullar, vositalar yig‘indisi sifatida tushunish lozim. Bu bilan ushbu 
tushuncha soliq to‘lovchilar faoliyatini nazorat qilishga nisbatan keng tushunchadir24.

Yuqoridagilardan kelib chiqib aytish mumkinki, tartibga solish – bu faoliyatni olib borishning asosiy vositasi 
sifatida qabul qilinishi mumkinligidan darak beradi yoki bo‘lmasa ushbu tushunchaga vosita sifatida qarash va 
undan xo‘jalik faoliyatida ehtiyoj yuzaga kelganda foydalanish mumkin ekan degan fikrni keltirib chiqarsada, 
bunday yondashuv “tartibga solish” tushunchasiga yoki uni tushunishda chalkashlik va tushunmovchiliklar 
bo‘lishiga olib keladi. 

Iqtisodiy taraqqiyotning turli bosqichlarida taraqqiy etgan mamlakatlarning “soliqlar orqali tartibga solish”ni 
tizimi to‘g‘risidagi tadqiqotlar natijalari tahlilidan unga ijtimoiy-iqtisodiy mazmuniga quyidagicha yondashuvlar 
mavjudligini ko‘rish mumkin. 

Bugungi kunda soliqlar orqali tartibga solish tizimi mohiyati xususidagi tadqiqotlarni o‘rganish natijasida 
ushbu masalada yaxlit bir to‘xtamga kelinmaganligini ko‘rish mumkin. Ko‘pchilik olimlar soliqlar orqali tartibga 
solishni juda qat’iylik bilan asoslashga va ushbuni aynan normativ-me’yoriy hujjatlarni tartibga solish, soliq siyo-
satini oqilona yuritish, soliqqa tortish mexanizmlaridan soliq stavkalarini pasaytirish yoki oshirish bilan bog‘lay-
dilar. 

Ushbu qarashlarda soliq mexanizmi yordamida iqtisodiyotni tartibga solishning ma’lum bir qismini o‘zida 
ifodalagan, deb o‘ylaymiz. Chunki soliqlar orqali tartibga solish mexanizmi ko‘p jihatdan soliqqa tortiladigan 
obyektlardan soliq to‘lovchilari kesimida samarali foydalanish hamda soliq to‘lovchilar va budjet daromadlariga 
soliq undiruvchilar manfaatdorligi uyg‘unligini ta’minlashga qaratilgan bo‘lishi lozim. 

X U L O S A  V A  T A K L I F L A R
Fikrimizcha, har qanday holatda soliq to‘lovchilar moliyaviy faoliyatini soliqlar orqali tartibga solish mex-

anizmi, soliq to‘lovchilarining moliyaviy imkoniyatlaridan to‘g‘ri va oqilona foydalanib, soliq to‘lovchilar faoliyatini 
optimallashtirish bilan bog‘liq:

● soliq stavkalari soliq to‘lovchilarni ixtiyoriy va optimal soliq to‘lovlarini o‘z vaqtida, to‘liq budjetga to‘lashini 
rag‘batlantiradigan normada belgilash;

● soliq solish tizimi soliq to‘lovchilarni moliyaviy potensiali, investitsiya imkoniyatini oshirish va firmani 
yashovchanlik darajasini uzaytirishga rag‘batlantirish tizimiga asoslanishi zarur.

Shu bois ham, soliqqa tortish mexanizmini amaliyligini ta’minlash har bir soliq to‘lovchi subyektlar faoli-
yatiga baho berish bir qator mezonlarga asosan olib borilishi zarur bo‘ladi. Ayniqsa, soliq to‘lovchilarni moli-
yaviy faoliyatini baholash mezoni ularning innovatsion texnologiyalar asosida faoliyatdan oladigan moliyaviy 
natijalari, ishlab chiqarishni (xizmat ko‘rsatishni) foydalilik darajasi bo‘lishi mumkin.

19 Дуканич Л. В. Налоги и налогообложение. – Р/н/Д: Феникс, 2010. – с. 414
20 Malikov T. S., Jalilov P. T. Budjet-soliq siyosati. O‘quv qo‘llanma. – T.: Iqtisod-moliya, 2011. – 450 b.; Musagaliyev A. Budjet daromad-

larini shakllantirishda soliqqa tortish mexanizmlarining xorijiy mamlakatlar tajribasi qiyosiy tahlili. //Bozor, pul va kredit. 2-son. 2019. 
59-69 b.

21 Axmedshin R., Maxmudov M. Soliq to‘lovchi huquqlariga amal qilish mexanizmi talab etiladi. //SBX. 14-son. 28-mart 2005 y. 6-7 b.
22 https://www.collinsdictionary.com/dictionary/english/regulation
23 Миллер Р. Л., Ван-Хуз Д. Д. Современные денги и банковскоэ дело. – М.: Инфра-М, 2000. – с. 27.
24 Ahrorov Z. O. Issues of Regulation of The Economy through Taxes. //“Xalqaro moliya va hisob” ilmiy jurnali. №3, oktyabr, 2020-yil. – 

p. 3.

